
భార్య నై బహుభోగభాగ్యంబు లారూఢి, ననుభవించుచు మనోజాకృతులును

శస్త్రాస్త్రవిద్యావిశారదు లగునూర్వు, రాత్మజులను గాంచి యతితరప్ర



	 







	తే.	
హర్షమునఁ గ్రాలుచో నిపు డాహవాంగ, ణమున మగఁడును గొడుకులు విమతవరుల

చేత హతు లైనఁ దద్వియోగాతత్వార్తి, దుఃఖమున నిందుఁ దిరిగెద దొసఁగు లెసఁగ.

	తే.	
అంతకంటెను ఘనతరం బగుక్షుదార్తిఁ, దివిరి వనియెల్ల నెముకుచుఁ దిరిగితిరిగి

యక్కజంబుగఁ గొమ్మపై నొక్కమావి, పండు గనుఁగొంటిఁ గన్నులపండువుగను.

	క.	
ఆపండు గోయఁబోయిన, నేపగిదిన్ దొరకకున్న నెడ యొదవనిసం

తాపమున బడలుచుండితిఁ, దాపసవర నాయవస్థ దైవం బెఱుఁగున్.

	వ.	
అనిన నాద్విజపుంగవుం డంగనామణి కిట్లనియె.

	తే.	
పతితనూజవియోగార్తి బడలుచుండి, యతితరం బైనక్షుద్బాధ నడలుచుండి

యశుచితో నుండి పండు గోయంగఁ జనిన, నబ్బునే బేల యిత్తెఱఁ గర్హ మగునె.

	తే.	
సరసి కేతెంచి యందుల స్నాన మాడి, నిర్మలస్వాంత వై యున్న నీకు నపుడె

సకలదుఃఖాపహారి యౌ సత్ఫలంబు, కరతలాగత మగుఁజుమ్ము కమలవదన.

	వ.	
అనిన నమ్మగువ యిట్లనియె.

	క.	
దీనజనావన కరుణాం, భోనిధి నాతండ్రి నీకుఁ బుత్త్రిని న న్నీ

మాననియాఁకట బడలం, గానీయక వేగ ప్రోది గావింపఁగదే.

	తే.	
అనఘ స్నానంబువలన నయ్యబ్బురంపు, ఫలము చేతికి నెట్లు రాఁ గలదు పుణ్య

సరసి యెచ్చోట నున్నది సరగ నాకుఁ దెలుపవేయని మ్రొక్కి ప్రార్థించుటయును.

	ఆ.	
బ్రాహ్మణుండు పలికెఁ బరమదయాళుఁడై, ముగుద యనతిదూరమున సమగ్ర

నిర్మలోదకముల నెరయుచు నొకకమ, లాకరంబు లీల నలరుచుండు.

	తే.	
కుముదకహ్లారకువలయకోకనదస, రోరుహేందీవరాకీర్ణ మై రణన్మ

దాళిసంకీర్ణమై కౌంచహంసకోక, సంకులంబయి నెఱి నక్కొలంకు దనరు.

	సీ.	
కుంద చందన పిచు మంద వందక పట, మందార తిందుక సిందువార

గాల వాంకోలతక్కోల తమాల హిం, తాల తాల రసాల సాల తూల

		 ఈ పేజీలో చివరి మార్పు 28 నవంబరు 2022న 20:47కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

